
Devaih Krita Skanda Stuti

દેવૈઃ કૃતા સ્કન્દસ્તુતિઃ

(શિવરહસ્યાન્તર્ગતે ઈશાખ્યે)

દેવાઃ ઊચુઃ ।
સુબ્રહ્મણ્યાય મહતે બ્રહ્મણસ્પતયે નમઃ ।
ઉમાસુતાય દિવ્યાય અતિપર્ણાય તે નમઃ॥ ૬॥
કાર્તિકેયાય   વન્યાય તારકાન્તકરાય તે ।
વલ્લીસેનાસમેતાય સર્વદેવસ્તુતાય ચ॥ ૭॥
કુમારાય હરાયાથ વીરબાહુનતાય ચ ।
અમ્બિકાતનયાદ્યૈવ પ્રસન્નાસ્યાય તે નમઃ॥ ૮॥
ષડાનનાય તે ધામ્ને વેદસીમ્ને નમોનમઃ ।
શિવપ્રિયાય શાન્તાય ગુહાય મથનાય ચ॥ ૯॥
પ્રણવાર્થાય સારાય જગતાં પાલકાય ચ ।
સેનાન્યે તે નમસ્તુભ્યં શક્તિહસ્તાય રંહસે॥ ૧૦॥
ગોપ્ત્રે ધાત્રે વિધાત્રે ચ સર્ગસૃષ્ટ્યન્તહેતવે ।
હિરણ્યકવચાયાથ શરકાર્મુકધારિણે॥ ૧૧॥
મહાપાશુપતાસ્ત્રાગ્નિદગ્ધદૈત્યાય તે નમઃ ।
ગઙ્ગાગર્ભાય  મહતે કૃત્તિકાસૂનવે  નમઃ॥ ૧૨॥
ઉમાગર્ભાય કાન્તાય તારાય તરણાય ચ ।
કનકાઙ્ગદકેયૂરમકુટાલઙ્કૃતાય  ચ॥ ૧૩॥
ષોડશસ્વરવક્ત્રાય પાત્રાયાક્ષરરૂપિણે ।
વિનાયકાનુજાયાથ સુરસૈન્યાવિને નમઃ॥ ૧૪॥
કન્દર્પકોટિલાવણ્યદેહાય પરમાત્મને ।
યક્ષીયક્ષધરાયાથ હેમવર્ણાય તે નમઃ॥ ૧૫॥

ગન્ધર્વગણગીતાય શમ્બરાય સ્તુતાય ચ ।
વિશાલવક્ષસે પાત્રે સર્વદેવસ્તુતાય ચ॥ ૧૬॥
અખણ્ડિતાય નિત્યાય સત્યાય પ્રથિતાય ચ ।
ષષ્ઠીપ્રિયાય વાત્યાય રભસાય ગણાય ચ॥ ૧૭॥
નતપ્રિયાય માન્યાય સર્વયજ્ઞસુતા(મયા)ય ચ ।
ઓજસે તેજસે ચૈવ વરેણ્યાય તથા ભૃતે॥ ૧૮॥
ગિરિવાસાય મુષ્ટાય પુષ્ટાય બલશાલિને ।
કેકિવાહાય દાન્તાય નમઃ કુક્કુટકેતવે॥ ૧૯॥
શરકાણ્ડભવાયાથ મહતેઽણીયસે નમઃ ।
સનાતનાય વ્યોમાય શિવજ્ઞાનપ્રદાયિને॥ ૨૦॥
શતપુષ્કરમાલાય શક્રપાલાય તે નમઃ ।
ત્વયૈવ પાલિતા લોકાસ્ત્વયા સૃષ્ટાશ્ચરાચરાઃ॥ ૨૧॥
તારકાર્તિવિનાશ્યૈવ   દેવાશ્ચેમે સુપાલિતાઃ ।
ત્વં યજ્ઞસ્ત્વં સ્વધા સ્વાહા ત્વયા વર્ણાશ્રમા ભુવિ॥ ૨૨॥
પાલિતા મુનયો યજ્ઞૈર્યજન્ત્યદ્ય સુખેન હિ ।
ગ્રહા નિત્યં પ્રમોદન્તે ઋક્ષૈરૃષિગણૈશ્ચ ખે॥ ૨૩॥
શક્રસ્ત્રિવિષ્ટપપતિરદ્યાભૂત્ત્વત્કૃપાવશાત્ ।
અગ્નિર્વહતિ હવ્યાનિ કવ્યાનિ પિતૃસન્મુખે॥ ૨૪॥
લોકા નિરર્ગલં સૌખ્યં ભજન્તિ તવ વિક્રમૈઃ ।
ત્રિવિક્રમો વૈ વૈકુણ્ઠં પાતિ સર્વચરાચરમ્॥ ૨૫॥
બ્રહ્માપિ સત્યલોકસ્થઃ સૃષ્ટિં  વિતનુતેઽખિલામ્ ।
સમુદ્રાશ્ચ તથા નદ્યો નોદ્વેલં પ્રવહન્તિ ચ॥ ૨૬॥
વાયુઃ સૌમ્યેન વપુષા વાતિ નિત્યં સુખેન હિ ।
સોમઃ ઋક્ષૈર્ભ્રાજતે ખે તવાદ્ય વિજયેન હિ॥ ૨૭॥
અર્કોઽયં ભાતિ કિરણૈસ્તવ વિક્રમતોષિતઃ ।
યથાપૂર્વં સ્થિતા લોકાસ્ત્વયાત્ર નિહતેઽસુરે॥ ૨૮॥
॥ ઇતિ શિવરહસ્યાન્તર્ગતે દેવૈઃ કૃતા સ્કન્દસ્તુતિઃ સમ્પૂર્ણા॥

-॥ શ્રીશિવરહસ્યમ્ । ઈશાખ્યઃ દ્વાદશમાંશઃ । અધ્યાયઃ ૨૩ (ભુજઙ્ગકથનમ્ ) શિવસમાગમઃ । ૬-૨૮॥

- .. shrIshivarahasyam . IshAkhyaH dvAdashamAMshaH . adhyAyaH 23

(bhujangakathanam) shivasamAgamaH . 6-28 ..

Notes:

Skandaસ્કન્દ is eulogized by the Deva-s દેવાઃ as He wins the battle against Tārakāsura તારકાસુર
that results in his annihilation, thus getting them liberated from the perpetual atrocities

being committed by him.

Skandāṣṭāśītirnāmāvaliḥ સ્કન્દાષ્ટાશીતિર્નામાવલિઃ derived from this Devaiḥ Kṛtā SkandaStutiḥ

